
Shri Vicharadipakah

ஶ்ரீவிசாரதீ³பக:

(ஶ்ரீமத்பரமஹம்ஸஸ்வாமிப்³ரஹ்மாநந்த³விரசித:)
ஶ்ரீரமாபதயே நம: ।

॥ மங்க³ளம் ॥
ப²ணீந்த்³ரபோ⁴கா³மலதல்பஶாயிநே

து³ரந்தது³ர்ஜ்ஞேயவிசித்ரமாயிநே ।
ஸமஸ்தஸத்த்வைகஹ்ரு’த³ப்³ஜயாயிநே

நமோऽஸ்து மேஶாய விமோக்ஷதா³யிநே ॥ 1॥
ஸ்வச்சா²ஸ்த்ரதைலஶ்ச விராக³வர்திக-
ஶ்சேத:ஸுபாத்ரஶ்ச கு³ரூக்திபாவக: ।

நிர்வாதஹ்ரு’த்³கே³ஹக³த: ப்ரகாஶயேத்
ஸர்வேப்ஸிதம் வஸ்துவிசாரதீ³பக:॥ 2॥

கலௌ ஹி யோகோ³ ந ஜபஸ்தபோ வ்ரதம்
ந சாபி யாகோ³ ந ஸுரார்சநம் ததா² ।

ப்ரயாதி ஸித்³தி⁴ம் து³ரிதப்ரபா⁴வத-
ஸ்ததோ விசாரைகபராயணோ ப⁴வேத் ॥ 3॥

ஆஹாரநித்³ராதி³ஸமம் ஶரீரிஷு
வைஶேஷ்யமேகம் ஹி நரே விசாரணம் ।

தேநோஜ்ஜி²த: பக்ஷிபஶூபம:ஸ்ம்ரு’த-
ஸ்தஸ்மாத்³விசாரைகபராயணோ ப⁴வேத் ॥ 4॥

விசாரஹீநஸ்ய வநேऽபி ப³ந்த⁴நம்
ப⁴வேத³வஶ்யம் ப⁴ரதாதி³வத்³யத: ।

க்³ரு’ஹேऽபி முக்தோ ஜநகாதி³வத்³ப⁴வே-

த்ததோ விசாரைகபராயணோ ப⁴வேத் ॥ 5॥
பட²ந்து ஶாஸ்த்ராணி யஜந்து வாத்⁴வரை-

ஶ்ரீவிசாரதீ³பக:

ரடந்து தீர்தா²நி தபந்து தாபகை: ।
வித³ந்தி நாத்மாநம்ரு’தே விசாரணம்

ததோ விசாரைகபராயணோ ப⁴வேத் ॥ 6॥
தஸ்ய க²ரூபம் து ஸமாஸத:ஸ்பு²டம்

ஶாஸ்த்ராந்தராத³த்ர விக்ரு’ஷ்ய யத்நத: ।
ஸந்த³ர்ஶ்யதே ஶிஷ்யகு³ருப்ரஸங்க³தோ

யுக்த்யா கயாபீஹ ஹி போ³த்⁴யதே வுதை: ⁴ ॥ 7॥
த்³ரு’ஷ்ட்வா ஜராஜந்மவிபத்திஸங்குலம்

ஸர்வ ஜக³ச்சாம்வுதரங்க³ப⁴ங்கு³ரம் ।
பீ⁴த:ஸமாக³ம்ய ஜநோஜ்ஜி²தம் ஸ்த²லம்

கஶ்சிந்முமுக்ஷு:ஸமசிந்தயத்த்வித³ம் ॥ 8॥
அஹோ விசித்ரா: க²லு மோஹஶக்தய:
ப்ரசோதி³தோ யாபி⁴ரஹம் நிரந்தரம் ।

ஜநுர்ஜராது:³க²நிபீடி³தோऽபி நோ
கதா³பி பஶ்யாமி ஹிதம் யதா³த்மந:॥ 9॥

பா³ல்யம் மயா கேலிகலாகலாபகை-
ர்நீதம் ச நாரீநிரதேந யௌவநம் ।

வ்ரு’த்³தோ⁴ऽது⁴நா கிம் நு கரோமி ஸாத⁴நம்
முக்தேர்வ்ரு’தா² மே க²லு ஜீவிதம் க³தம் ॥ 10॥

நித்³ராவ்யவாயாஶநதத்பரோऽப⁴வம்
நித்யம் விவேகாபக³தோ யதா² பஶு: ।

நாத்மாநமந்த:ஸ்த²மபி வ்யலோகயம்
ஸர்வம் வ்ரு’தா² மே க²லு ஜீவிதம் க³தம் ॥ 11॥

ப⁴வாபஹோ நைவ ஸதாம் ஸமாக³ம:
க்ரு’த: ஶ்ருதா நாபி கதா²க⁴ஹாரிணீ ।

ஹரேர்ந தீர்தா²நி க³தாநி வை மயா
வ்ரு’தா²கி²லம் மே க²லு ஜீவிதம் க³தம் ॥ 12॥

சதுர்பு⁴ஜஶ்சக்ரக³தா³யுத: ⁴ ப்ரபு⁴-
ர்நிரஞ்ஜந:ஸர்வப⁴வார்திப⁴ஞ்ஜந: ।

ஸ்ம்ரு’த: கதா³பீஹ மயா ந மாத⁴வோ

ஶ்ரீவிசாரதீ³பக:

வ்ரு’தா²கி²லம் மே க²லு ஜீவிதம் க³தம் ॥ 13॥
இஹாங்க³நாதாதஸுதாதி³பா³ந்த⁴வை:

ஸமாக³மோऽயம் மம கிந்நிப³ந்த⁴ந: ।
ஸதா³ऽசலோ வாம்வுதரங்க³சஞ்சலோ

ஹிதாவஹோ மே கிமுதாஹிதாவஹ:॥ 14॥
இமே ச தா³ராத்மஜஸேவகாத³ய:
ஸமாஶ்ரிதா மாமத² கர்ம வா நிஜம் ।

க³திஸ்ததை²ஷாம் நநு கா ப⁴விஷ்யதி
மயி ப்ரயாதே பரலோகமந்தத:॥ 15॥

பாபைரநேகைஸ்து யத³ர்த²மாத³ரா-
த்³வித்தம் ஸமாநீய கரோம்யஹம் வ்யயம் ।

தே பா³ந்த⁴வா வை மம து:³க²பா⁴கி³ந:
கிம்வா ப⁴விஷ்யந்தி க³தஸ்ய ரௌரவம் ॥ 16॥

ஸாயம் ஸமேத்யைகதரும் விஹங்க³மா:
ப்ராத: ப்ரயாந்தீஹ தி³ஶம் நிஜாம் நிஜாம் ।

த்யக்த்வா யதா²ந்யோந்யமக³ம் ச தம் ததா²
ஸர்வே ஸமாயாந்தி ச யாந்தி பா³ந்த⁴வா:॥ 17॥

யதா² கபோதோऽந்நகணாபி⁴வாஞ்ச²யா
ஶிசம் விஶந்நேதி து³ரந்தப³ந்த⁴நம் ।

குடும்ப³ஜாலே விஷயாஶயாவிஶம்
ததா² விமுச்யேய கத²ம் ஜக³த்பதே ॥ 18॥

இயம் ச முக்தாலிலஸத்பயோத⁴ரா
கணந்மணிவ்ராதநிதம்ப³மண்ட³லா ।

விபா⁴தி ரம்யா லலநாऽவிசாரதோ
விசாரத்³ரு’ஷ்ட்யா து குமாம்ஸபுத்ரிகா ॥ 19॥

ஏஷா து ப³த்³த்⁴வாலகதா³மபி⁴ர்த்³ரு’ட⁴ம்
க்ரு’ஷ்ட்வா ச ஹாவாஞ்சிதலோலவீக்ஷணை: ।

மாமங்க³நா நர்தயதீஹ ஸந்ததம்
நாத்³யாபி லஜ்ஜே கபிதுல்யதாம் க³த:॥ 20॥

ஶ்ரீவிசாரதீ³பக:

ஸூநுர்மயாயம் பரிபூஜ்ய தே³வதா
லப்³த: ⁴ ப்ரயத்நேந ச வர்த்³தி⁴தோऽது⁴நா ।

மாமேவ மூட:⁴ பரிஶிக்ஷித:ஸ்த்ரியா
த்³வேஷ்டீத்யஹோ பா⁴க்³யவிபர்யயோ ஹி மே ॥ 21॥

அநேகயத்நை:ஸமுபார்ஜ்ய ஸர்வத:
ஸதா³ப்திரக்ஷாக்ஷதிது:³க²த³ம் த⁴நம் ।

வ்யயம் குகார்யேஷு கரோம்யஹோ பத³ம்
ஸ்வகம் ஸ்வகீயேந கரேண ஹந்யதே ॥ 22॥

ஜலே ஸ்த²லே யோऽபி ச ஶைலமஸ்தகே
ஸதை³வ புஷ்ணாதி ஜக³ச்சராசரம் ।

ஸ மேऽஶநம் தா³ஸ்யதி விஶ்வபாலகோ
ந கிம் கிமர்த²ம் து க³தோऽஸ்மி தீ³நதாம் ॥ 23॥

லப்³த்⁴வாபி தே³வேப்ஸிதமாநுஷம் வபு-
ர்நீதம் ஸமஸ்தம் க்³ரு’ஹக்ரு’த்யகல்பநை: ।

சிந்தாமணிம் ஹஸ்தக³தம் விஹாய வை
க்ரீதம் மயா காசத³லம் குபு³த்³தி⁴நா ॥ 24॥

இத³ம் ஸதா³ऽப்⁴யங்க³ஸுதைலவாஸிதம்
வராங்க³நாலிங்க³நலாலிதம் முஹு: ।

ஹிதாந்நபாநௌஷதி⁴வர்தி⁴தம் வபு:
க்ரு’தக்⁴நமந்தே ந ஸமம் மயைஷ்யதி ॥ 25॥

மலீமஸேऽநாத்மநி நாஶஶாலிநி
ஶுசித்வமாத்மத்வமவைமி நித்யதாம் ।

அநாத்³யவித்³யாதிமிராவ்ரு’தேக்ஷண:

கிமஞ்ஜநம் தஸ்ய ப⁴வேந்நிவர்தகம் ॥ 26॥
க்ஷணம்க்ஷணம் தீ³பஶிகோ²பமாம் த³த⁴த்

ஸரந்த்⁴ரகும்பா⁴ஸ்ரவத³ம்வுஸந்நிப⁴ம் ।
ப்ரயாத்யஶேஷம் து மமாயுருத்தமம்

ந ஸேக்ஷணோऽபீஹ விலோகயாம்யஹோ ॥ 27॥
க³தா மதீ³யா: பிதரோ யமாலயம்

ப்ரயாந்தி சாந்யேபி தி³நந்தி³நம் ப்ரதி ।

ஶ்ரீவிசாரதீ³பக:

அஹம் து பஶ்யந்நபி தாநஹோ ஶட²-

ஸ்ததா²பி மந்யே ஸ்தி²திமாத்மநோ த்⁴ருவாம் ॥ 28॥
ஏதே ச ஜிஹ்வேக்ஷணநாஸிகாத³ய-
ஶ்சௌராஸ்து ஶஶ்வந்மம தே³ஹவாஸிந: ।

லும்பந்தி ஸர்வாத்மத⁴நம் ப்ரமாதி²நோ
நாத்³யாப்யவேக்ஷே மம பஶ்யதாஜ்ஞதாம் ॥ 29॥

பதங்க³மீநேப⁴ம்ரு’கா³லயோ லயம்
ப்ரயாந்தி பஞ்சேந்த்³ரியபஞ்சகோ³சரை: ।

மயா து தத்பஞ்சகமேவ ஸேவ்யதே
க³திர்ந ஜாநே மம கா ப⁴விஷ்யதி ॥ 30॥

யதா²ऽஹிதுண்டே³ பதிதோऽபி மேட³க:
ஸமீஹதேऽத்தும் மஶகாநசேதந: ।

ததா²ந்தகாஸ்யாந்தரித:ஸமந்தத-
ஸ்ததா²பி காங்க்ஷே விஷயாநஹோ ஜட:³॥ 31॥

ஸிதம் ஶிர:ஸம்பதிதா ரதா³வலீ
முக²ம் வலிவ்ராதவ்ரு’தம் ச சக்ஷுஷீ ।

க³தப்ரபே⁴ மே ஶிதி²லாயதே வபு-
ஸ்ததா²பி சேதோ யுவதிம் ஸ்மரத்யஹோ ॥ 32॥

அத: ⁴ஶிரஸ்கேந து³ரந்தஸங்கடே
மயா யத³ம்பா³ஜட²ரே விநிஶ்சிதம் ।

ஸ்மராமி நாத்³யாபி தது³த்³த⁴தாஶயோ
முராரிமாயா ஹி கிலாதிது³ஸ்தரா ॥ 33॥

கரோமி து³ஷ்கர்ம ஸதா³ ப்ரயத்நத:
ப²லம் து வாஞ்சா²மி ஸுக²ம் ஸுகர்மண: ।

கரஞ்ஜமாரோப்ய து கேந பு⁴ஜ்யதே
ப²லம் ரஸாலஸ்ய ப³தேயமஜ்ஞதா ॥ 34॥

கோऽஹம் கத²ம் கேந குத:ஸமுத்³க³தோ
யாஸ்யாமி சேத: க்வ ஶரீரஸங்க்ஷயே ।

கிம் மேஸ்தி சேஹாக³மநே ப்ரயோஜநம்
வாஸோऽத்ர மே ஸ்யாத்கதி வாஸராணி வா ॥ 35॥

ஶ்ரீவிசாரதீ³பக:

இத்த²ம் ஸுதீ:⁴ ஶுத்³த⁴தி⁴யா நிரந்தரங்க³
ஸஞ்சிந்தயந்நப்யக³மந்ந நிஶ்சயம் ।

கி²ந்நாந்தரங்க³ஸ்து தத:ஸமித்கரோ
க³த்வாப்⁴யுவாசாத்மவிதா³ம்வரம் கு³ரும் ॥ 36॥

ஶிஷ்ய உவாச ।
ப⁴வார்ணவே ஜந்மஜராதிமிங்கி³லே

த்ரு’ஷாऽநலே மோஹவிவர்தஸங்குலே ।
நிமஜ்ஜதோ மே கிமு தாரகம் த்³ரு’ட⁴ம்

வதா³ர்தப³ந்தோ⁴ மயி சேத³நுக்³ரஹ:॥ 37॥
கு³ருருவாச ।
ஸம்ஸாரது³ஷ்பாரமஹோத³தௌ⁴ ந்ரு’ணாம்

தும்பீ³வதே³வோர்த்⁴வமத⁴ஶ்ச மஜ்ஜதாம் ।
கோ³விந்த³பாதா³ம்பு³ருஹைகசிந்தநம்

போதம் வத³ந்தீஹ த்³ரு’ட⁴ம் விபஶ்சித:॥ 38॥
ஶிஷ்ய உவாச ।
இஹைவ ஸந்த்யஜ்ய க்³ரு’ஹம் ஸபா³ந்த⁴வம்

த⁴நம் ஶரீரம் ச க³தஸ்ய தே³ஹிந: ।
ப⁴வேத³முத்ராஸ்ய ஸஹாயகஸ்து க:
ஸுஹ்ரு’த்³வதே³தத்³வத³ வேத³வித்³விபோ⁴ ॥ 39॥

கு³ருருவாச ।
வதூ⁴ர்ஜநித்ரீ ஜநக:ஸஹோத³ர:
ஸுதோ த⁴நம் மித்ரமமுத்ர க³ச்ச²தா ।

ஸமேதி ஸாகம் ந ஸஹாயகோऽபி கோ
விநா ஸ்வத⁴ர்மேண நரேண வை க்வசித் ॥ 40॥

ஶிஷ்ய உவாச ।
த⁴ர்மஸ்ய மார்கா³ ப³ஹவோ மஹர்ஷிபி: ⁴

ஸந்த³ர்ஶிதா பு⁴க்திவிமுக்திஸித்³த⁴யே ।
கஸ்தேஷு க³ம்யஸ்து மயாத்மஶுத்³த⁴யே

நி:ஶேஷத⁴ர்மைகரஹஸ்யவித்³கு³ரோ ॥ 41॥

ஶ்ரீவிசாரதீ³பக:

கு³ருருவாச ।
வாசா ச சித்தேந ச கர்மணாபி யத்

ஸம்பாலநம் நித்யமவேக்ஷ்ய ஶாஸ்த்ரத: ।
ஸத்யஸ்ய தத்³த⁴ர்மமிஹோத்தமம் பு³தா: ⁴

ப்ராஹுஸ்ததஸ்தம் ஹி ஸமாஶ்ரயாசிரம் ॥ 42॥
ஶிஷ்ய உவாச ।
இத³ம் ஜக³ச்சித்ரசரித்ரசித்ரிதம்

விநிர்மிதம் கேந கத²ம் குதஸ்ததா² ।
ம்ரு’ஷாऽம்ரு’ஷா வாபி ததோ விலக்ஷணம்

ப⁴வேத³தா²நாதி³ கிமாதி³மந்முநே ॥ 43॥
கு³ருருவாச ।
ய:ஸர்வக:³ஸர்வவித³க்ஷர: ப்ரபு⁴-
ர்மயாதி⁴பஸ்தந்துரிவோர்ணநாபி⁴த: ।

தஸ்மாத³நிர்வாச்யமித³ம் ப்ரஜாயதே
வேகா³த்மநா சேத³மநாத்³யுதா³ஹ்ரு’தம் ॥ 44॥

(வேக³ஶப்³தோ³ऽத்ர ப்ரவாஹவாசக:, ப்ரவாஹஜவயோரபீத்யமர:,அமரகோஶ:)

ஶிஷ்ய உவாச ।
ஸ்வகீயமுத்³தி³ஶ்ய கிலேதரஸ்ய வா

ப்ரயோஜநம் கிந்து விநாப்ரயோஜநம் ।
விநிர்மிமீதே ஜக³தே³ததீ³ஶ்வரோ

வதை³தத³ஜ்ஞாநதமோநபோ⁴மணே ॥ 45॥
கு³ருருவாச ।
ஸதா³ப்தகாமஸ்ய து நாத்மஹேதவே

ந சேதரஸ்யாபி ந சாப்யஹேதுகா ।
ஜக³த்க்ரியா க்ரீட³நமேவ கேவலம்

விபோ⁴ர்வத³தீம்ஹ து வேத³வாதி³ந:॥ 46॥
ஶிஷ்ய உவாச ।
நிஶாகரேந்த்³ரார்கயமாநலாநிலா

க⁴ராக⁴ராதா⁴ரநதீ³நதீ³ஶ்வரா: ।
ப⁴யேந கஸ்யாகி²லஶக்திதா⁴ரிண:

ஶ்ரீவிசாரதீ³பக:

ஸதை³வ பீ⁴தா நியதிம் த்யஜந்தி நோ ॥ 47॥
கு³ருருவாச ।
யமீஶ்வராணாம் பரமம் மஹேஶ்வரம்

ததோ²த்³யதம் வஜ்ரமபி ஶ்ருதிர்ஜகௌ³ ।
ப⁴யேந தஸ்யாகி²லமேவ கம்பதே

யதே²ஹ ராஜ்ஞோऽநுசராதி³கம் ஜக³த் ॥ 48॥
ஜடா³நி கர்மாணி ப்ரு’த²க் ப்ரு’த²க்³ஜநை:
க்ரு’தாநி சித்ராணி ஸதா³ஸமந்தத: ।

விபு³த்³த்⁴ய காலேந து கோऽகி²லார்த²வித்
ப²லம் த³யாலுர்ப⁴க³வந் ப்ரயச்ச²தி ॥ 49॥

கு³ருருவாச ।
யேநேஶ்யதே ஸர்வமிஹாந்தராத்மநா

லோகேஶ்வரா யஸ்ய நிதே³ஶகாரிண: ।
தேநாகி²லம் கர்மப²லம் ப்ரஸூயதே

வர்ஷாம்வுநா ஸஸ்யமிவாவிரோத⁴த:॥ 50॥
ஶிஷ்ய உவாச ।
தி³வாகரோ தா³ஹகரோ நிஶாகர-
ஸ்தடி³த்³க³ணஶ்சோடு³க³ணஸ்ததா²நிஶம் ।

விபா⁴தி கஸ்யாமிததீ³ப்திதீ³பிதோ
ப்³ரவீது மே ஸம்ஶயஶைலதே³வராட் ॥ 51॥

ந யத்ர ஸூர்யோ ந நிஶாகரஸ்ததா²
ந சாபி வித்³யுஜ்ஜ்வலந: ப்ரகாஶதே ।

ஶ்ருதௌ ஸ்வயஞ்ஜ்யோதிருதீ³ரிதஶ்ச யோ
விபா⁴தி தஸ்யாகி²லமேவ தேஜஸா ॥ 52॥

ஶிஷ்ய உவாச ।
ஸதே³வநாகா³ஸுரஸித்³த⁴மாநவம்

ஜக³த்ஸமக்³ரம் ப்ரலயே லயோந்முக²ம் ।
விலீயதே கஸ்ய தநாவநாஶிநோ

ஜக³த்பதேர்ப்³ரூஹி விபஶ்சிதாம்பதே ॥ 53॥
கு³ருருவாச ।

ஶ்ரீவிசாரதீ³பக:

யஸ்யோத³ரேऽநந்ததநோர்மஹாத்மநோ
ப்³ரஹ்மாண்ட³லக்ஷாணி பரிஸ்பு²ரந்த்யலம் ।

க²த்³யோதகா பா⁴ந்தி யதா² நபோ⁴ம்ऽக³ணே
தஸ்மிந்நித³ம் யாதி லயம் லயேऽகி²லம் ॥ 54॥

ஶிஷ்ய உவாச ।
இஹாஸ்தி தே³வ: க²லு கஸ்து பூஜ்யதாம்

க³த: கத²ம் தஸ்ய ப⁴வேச்ச பூஜநம் ।
ஸுபூஜிதேநாபி ச தேந கிம் ப²லம்

ப⁴வேதி³ஹாமுத்ர வதா³ஶு மே விபோ⁴ ॥ 55॥
கு³ருருவாச ।
ய:ஸர்வகோ³ऽவ்யக்தவபு:ஸ்வஸம்ஸ்தி²தி-
ர்யந்மூர்தயோ ப்³ரஹ்மமஹேஶமாத⁴வா: ।

ஸர்வேஶ்வரம் வேத³வசாம்ஸி யம் ஜகு³-

ர்தே³வாதி⁴தே³வம் தமவேஹி ஸந்மதே ॥ 56॥
கு³ருருவாச ।
ந புஷ்பமாலாபி⁴ரஸௌ ந சந்த³நை-
ர்ந தூ⁴பதீ³பாதி³நிவேத³நைரபி ।

ப்ரயாதி தோஷம் து மநோம்ऽவுஜார்பணாத்
ததோऽசிரம் மோக்ஷப²லம் ப்ரயச்ச²தி ॥ 57॥

ஶிஷ்ய உவாச ।
ஸ்த²லம் நிவாஸஸ்ய கு³ரோ க்வ வித்³யதே

ஸதை³வ தே³வஸ்ய கத²ம் ச க³ம்யதே ।
கத²ம் ப⁴வேத்தஸ்ய ச த³ர்ஶநம் த்³ருதம்

ப்³ரவீது மே தத்த்வத்³ரு’ஶாம் மணிர்ப⁴வாந் ॥ 58॥
கு³ருருவாச ।
தஸ்ய ஸ்த²லம் பூ⁴மிக³தம் ந சாம்ப³ரே

பாதாலக³ம் வாபி ஸதா³ஹ்ரு’த³ம்பு³ஜே ।
ஜாநீஹி தத்³வாஸமுபேத்ய சேதஸா

பஶ்யந்தி தம் தி³வ்யத்³ரு’ஶஸ்து யோகி³ந:॥ 59॥
ஶிஷ்ய உவாச ।

ஶ்ரீவிசாரதீ³பக:

அஹம் ஶரீரம் கிமுதேந்த்³ரியாணி வா
மநோऽத²வா ப்ராணக³ணோऽத²வா மதி: ।

அதோ² கிமேஷாம் து ஸமுச்சயோऽஸ்மி கிம்
தத: ப்ரு’த²க்³வாத்மவிதா³ம் ஶிரோமணே ॥ 60॥

கு³ருருவாச ।
ஶரீரமேதந்ந ததே²ந்த்³ரியாண்யபி

மநோऽபி நோ ப்ராணக³ணோऽபி நோ மதி: ।
ந சாபி தீ⁴மந்நஸி தத்ஸமுச்சய-
ஸ்ததோऽந்யமாத்மாநமவேஹி ஸாக்ஷிணம் ॥ 61॥

ஶிஷ்ய உவாச ।
விசேஷ்டதே கேந மந: ப்ரசோதி³தம்

கரோதி கேநாஸுக³ணோ க³மாக³மௌ ।
வபுஸ்ததே²த³ம் நநு கேந நீயதே

ஹ்ரு’தி³ ப்ரவிஷ்டேந கு³ருர்ப்³ரவீது மே ॥ 62॥
கு³ருருவாச ।
கர்ணஸ்ய கர்ணம் மநஸோ மந:ஶ்ருதி-
ர்வாசம் ச வாசோ யமஸோரஸும் ஜகௌ³ ।

தேநாநிஶம் யந்த்ரமிவாந்தராத்மநா
ஸம்ப்ரேரிதம் ஸர்வமித³ம் ப்ரவர்ததே ॥ 63॥

ஶிஷ்ய உவாச ।
கர்த்ரு’த்வபோ⁴க்த்ரு’த்வமுக²ம் கிமாத்மந:
கிம் த⁴ர்மஜாலம் மநஸோऽத²வா மதே: ।

கிம்வேந்த்³ரியாணாம் கிமுதாஸுக³ம் ப⁴வே-

தே³தத்³த³யாலோ வத³ மே விநிஶ்சிதம் ॥ 64॥
கு³ருருவாச ।
கர்த்தா து நாத்மா ந மநோ ந ஶேமுஷீ

நைவேந்த்³ரியாணீஹ ந சாஸவஸ்ததா² ।
நாஹங்க்ரு’திர்நாபி வபுர்விவேகிந:
கர்த்தாரமேஷாம் து ஸமுச்சயம் விது:³॥ 65॥

ஶிஷ்ய உவாச ।

10 sanskritdocuments.org



ஶ்ரீவிசாரதீ³பக:

நிப³த்³த்⁴யதேऽயம் கில கேந ஹேதுநா
ததை²வ கேநேஹ ஜநோ விமுச்யதே ।

ப³ந்த⁴ஶ்ச மோக்ஷஶ்ச கிமாத்மக:ஸ்ம்ரு’த:
க்ரு’பார்த்³ரத்³ரு’ஷ்டே வத³ மே ஸமாஸத:॥ 66॥

கு³ருருவாச ।
நிப³த்³த்⁴யதேऽயம் விஷயாநுராக³தோ

விராக³தஸ்தேஷு விமுச்யதே த்³ருதம் ।
ஸ்வபா⁴வத:ஸம்ஸ்க²லநம் ஹி ப³ந்த⁴நம்

புந:ஸ்தி²திஸ்தத்ர விமுக்திருச்யதே ॥ 67॥
ஶிஷ்ய உவாச ।
ஜீவோ விபு⁴ர்வாணுருதாபி மத்⁴யமோ

நாநாऽத²வைக: கிமு மத்⁴யஸங்க்²யக: ।
நித்யோऽத²வா கிம் ப்ரலயே விநஶ்யதி

ஸர்வம் ததே³தத்க்ரு’பயா வதா³ஶு மே ॥ 68॥
கு³ருருவாச ।
நாணு:ஸமஸ்தாவயவாநுகோ³ யதோ

நோ மத்⁴யமோऽயம் பரிணாமவர்ஜநாத் ।
ஆகாஶவத்ஸர்வக³தோ ஹி கீ³யதே

தஸ்மாத்த்வமேநம் விபு⁴மேவ நிஶ்சிநு ॥ 69॥
ஶிஷ்ய உவாச ।
ரவிர்யதை²கோ நிகி²லாக்ஷிபா⁴ஸக-
ஸ்ததா²ऽயமாத்மாகி²லதே³ஹதீ³பக: ।

உபாதி⁴பே⁴தா³ச்ச ப⁴வேத்³வ்யவஸ்தி²தி:
ப்ரமாணஹீநா து த்ரு’தீயகல்பநா ॥ 70॥

கு³ருருவாச ।
ஸமஸ்தவஸ்த்வேகவிநாஶஸாக்ஷிணோ

ப⁴வேத்³விநாஶோ ந கதா³பி கேநசித் ।
லயே ப⁴வேச்சேத்³வத³ கஸ்ததா³ஶ்ரய-
ஸ்ததஸ்த்விமம் நித்யமவேஹி தே³ஹிநம் ॥ 71॥

ஶிஷ்ய உவாச ।

ஶ்ரீவிசாரதீ³பக:

ஸ்வரூபமீஶஸ்ய து கிம் விநிஶ்சிதம்
ததா²ஸ்ய ஜீவஸ்ய ச கிம் வபுர்ப⁴வேத் ।

கியத்தயோரஸ்தி ததை²வ சாந்தரம்
ப்³ரவீது மே தத்த்வவிதா³ம் வரோ ப⁴வாந் ॥ 72॥

கு³ருருவாச ।
மாயாயுதம் ப்³ரஹ்ம மஹேஶ்வரம் வுதா⁴

ஜீவம் ஸமேதம் ச வத³ந்த்யவித்³யயா ।
நைவாந்தரம் கிஞ்சிது³பாதி⁴மந்தரா

ஸம்யக்³விசாரேண தயோऽஸ்து லப்⁴யதே ॥ 73॥
ஶிஷ்ய உவாச ।
கத²ம் மஹாம்போ⁴தி⁴தரங்க³துல்யயோ-
ர்விருத்³த⁴த⁴ர்மாஸ்பத³யோ: பரஸ்பரம் ।

ப⁴வேதி³ஹைக்யம் பரமேஶஜீவயோ-
ர்வதை³ததா³த்மாநுப⁴வாத்³ப⁴வார்திஹந் ॥ 74॥

கு³ருருவாச ।
யதா²ப்³தி⁴தா சாபி தரங்க³தா தயோ-
ர்விஹாய நீரைக்யமிஹோபலக்ஷ்யதே ।

அபாஸ்ய ஜீவேஶ்வரபா⁴வமீக்ஷ்யதே
ததா² சிதா³நந்த³மயம் விசக்ஷணை:॥ 75॥

ஶிஷ்ய உவாச ।
ப³ஹூநுபாயாநவத³ந்நிஹர்ஷயோ

விஶுத்³த⁴யேம்ऽத:கரணஸ்ய நிஶ்சிதாந் ।
ப⁴வேத்து தேஷாமசிரம் விஶோத⁴கோ

மஹாமதே கஸ்தமுபாதி³ஶாஶு மே ॥ 76॥
கு³ருருவாச ।
ந தீர்த²யாத்ராபி⁴ரித³ம் ந சாத்⁴வரை-
ஸ்தபோபி⁴ருக்³ரைர்ந ஜபைர்வ்ரதைரபி ।

ததா² விஶுத்³த்⁴யத்யசிரம் யதா²ஹரே-
ரநந்யசேத:ஸ்மரணேந நித்யஶ:॥ 77॥

ஶிஷ்ய உவாச ।

ஶ்ரீவிசாரதீ³பக:

அநேகஶாஸ்த்ராணி புரர்ஷிபுங்க³வை:

க்ரு’தாநி ஸர்வாணி ச யுக்திமந்தி வை ।
ப்ரமாணதா தேஷு து கஸ்ய ஸம்ப⁴வே -

த³ஶேஷஶாஸ்த்ரார்த²விசாரஸாரவித் ॥ 78॥
கு³ருருவாச ।
யத்³யத்³தி⁴ வேதா³நுக³தம் ஸயுக்திகம்

தத்தத்து பா³லோக்தமபீஹ க்³ரு’ஹ்யதே ।
தத்³பா³ஹ்யமப்யம்பு³ஜஜந்மநோதி³தம்

ப்ராமாண்யமாயாதி வசோ ந கர்ஹிசித் ॥ 79॥
ஶிஷ்ய உவாச ।
உபாஸநாஜ்ஞாநமுதாபி கர்ம வா

ப⁴வேத்³த்³ரு’ட⁴ம் கிந்நு விமோக்ஷஸாத⁴நம் ।
அதோ² கிமேதாநி ஸமுச்சிதாநி வா

கிமந்யத³ப்யஸ்தி ததா³ப்திகாரணம் ॥ 80॥
கு³ருருவாச ।
நோபாஸநா நைவ ச கர்ம காரணம்

மோக்ஷஸ்ய நைவாபி ஸமுச்சயஸ்தயோ: ।
ஜ்ஞாநம் வத³ந்தீஹ து தஸ்ய ஸாத⁴நம்

நாந்யோऽஸ்தி பந்தா² ப⁴வரோக³ஶாந்தயே ॥ 81॥
ஶிஷ்ய உவாச ।
உபாஸநாயாஶ்ச ததை²வ கர்மணோ

ப⁴வேத்³விபோ³த⁴ஸ்ய ச கிந்நு ஸாத⁴நம் ।
ஸ்வரூபமேஷாம் ச கிமஸ்தி நிஶ்சிதம்

ப்ரு’த²க் ப்ரு’த²க்³ப்³ரூஹி விபோ⁴ ஸமாஸத:॥ 82॥
கு³ருருவாச ।
ஶ்ரத்³தா⁴ மந:ஸ்தை²ர்யமுபாஸநஸ்ய வை

ஸ்வாஸ்திக்யவித்தாதி⁴கதாதி³கர்மண: ।
ஜ்ஞாநஸ்ய வைராக்³யவிவேசநாதி³கம்

விஜ்ஞா வத³ந்தீஹ து ஸாத⁴நம் ப்ரு’த²க் ॥ 83॥
கு³ருருவாச ।

ஶ்ரீவிசாரதீ³பக:

தா³நாக்³நிஹோத்ராதி³ து கர்மணஸ்ததோ²-
பாஸ்தேஶ்ச சேதோர்பணமிஷ்டவஸ்துநி ।

ப்³ரஹ்மாத்மநோரைக்யவிநிஶ்சயம் பு³தா: ⁴
ப்ராஹுர்விபோ³த⁴ஸ்ய ச லக்ஷணம் ப்ரு’த²க் ॥ 84॥

ஶிஷ்ய உவாச ।
கஸ்யேஹ வ்ரு’க்ஷஸ்ய ப²லே ஸுகா²ஸுகே²
ஶாகா²ஶ்ச காஸ்தஸ்ய மதா மஹாமதே ।

பீ³ஜம் ச மூலம் ச பதா³நி காநி கிம்
ஸங்க்ஷேபதோ ப்³ரூஹி ப்ரு’த²க ப்ரு’த²க்³கு³ரோ ॥ 85॥

கு³ருருவாச ।
யோऽநேகஜந்மார்ஜிதவாஸநாபத:³
ஸங்கல்பமூலோऽநுப⁴வைகபீ³ஜக: ।

த⁴ர்மேதரோத்துங்க³லதோபஶோபி⁴த:
கர்மத்³ருமஸ்தஸ்ய ப²லே ஸுகா²ஸுகே²॥ 86॥

ஶிஷ்ய உவாச ।
கத²ம் நு நிர்மூலநமஸ்ய சாசிரம்

ப⁴வேத்³கு³ரோ கர்மதரோரஶேஷத: ।
நிரூட⁴பாத³ஸ்ய ச பீ⁴திதா³யிநோ

த³யாநிதே⁴ தத்³வத³ மே விநிஶ்சிதம் ॥ 87॥
கு³ருருவாச ।
வைராக்³யமேவாஸ்ய த்³ரு’ட⁴ம் த்³ரு’டா⁴ஶயா:
ஶஸ்த்ரம் வத³ந்தீஹ விவேகஸம்ஶிதம் ।

தேநைநமுந்மூலய போ³த⁴வீர்யதோ
நாந்யத்து தத்ஸாத⁴நமஸ்தி வை க்வசித் ॥ 88॥

ஶிஷ்ய உவாச ।
ஸுகா²ய லோகோ யததே நிரந்தரம்

ஸுக²ம் ச து:³கே²ந ஸதை³வ மிஶ்ரிதம் ।
அமிஶ்ரிதம் யந்நு ததா³ப்யதே கத²ம்

தத³ர்தி²நம் மே வத³ வேத³வித்³கு³ரோ ॥ 89॥
கு³ருருவாச ।

ஶ்ரீவிசாரதீ³பக:

யஸ்யைததா³நந்த³மஹோத³தே⁴ர்லவம்
ஸர்வம் ப⁴வேந்நிர்வ்ரு’தமாஶ்ரிதம் ஜக³த் ।

யத்ர ஸ்தி²தோ வேத்தி ந து:³க²மண்வபி
தத்ப்ராப்யதேऽகாமஹதாத்மவேதி³நா ॥ 90॥

ஶிஷ்ய உவாச ।
ததை²வ து:³கா²பக³மாய ஜந்தவ:

ஸதா³ யதந்தே ஸ து நைவ ஸித்³த்⁴யதி ।
பத³ம் நு கிஞ்சாகி²லது:³க²வர்ஜிதம்

ப⁴வேத்³ப⁴வாம்ஸ்தத்க்ரு’பயா ப்³ரவீது மே ॥ 91॥
கு³ருருவாச ।
மஹேந்த்³ரலோகம் பு⁴வநம் ஸ்வயம்பு⁴வோ

ரமேஶதா⁴மாபி நக³ம் பிநாகிந: ।
ப்ரயாது பாதாலமபி ப்ரமுச்யதே

ந து:³க²லேஶாத்து விநாத்மஸம்ஸ்தி²திம் ॥ 92॥
ஶிஷ்ய உவாச ।
ஜ்ஞாநோத³யாநந்தரமஸ்ய தே³ஹிந:
கர்த்தவ்யமஸ்தீஹ ந கிஞ்சநாபி வா ।

சேத³ஸ்தி கிம் தத்க்ரு’பயா ப்³ரவீது மே
ஸம்யக்³ப⁴வாநாக³மகோ³ऽப்யகோ³சர:॥ 93॥

கு³ருருவாச ।
ஜ்ஞாநாம்ரு’தாத்ரு’ஸமதேர்விவேகிநோ

நைவாஸ்தி கிஞ்சித்கரணீயதாம் க³தம் ।
யத்³யஸ்தி தத்³வ்ரு’த்திநிரோத⁴நம் ஸதா³
நாந்யத்கதா³பீதி வத³ந்தி ஸூரய:॥ 94॥

ஶிஷ்ய உவாச ।
இமா த்⁴வஜாக்³ராக்³நிஶிகா²தடி³த்ப்ரபா⁴

நதீ³ரயாஶ்வத்த²த³லாலிசஞ்சலா: ।
கத²ம் நிருத்³தா⁴ நநு சித்தவ்ரு’த்தயோ

ப⁴வந்தி தந்மே வத³ யோகி³நாம் பதே ॥ 95॥
கு³ருருவாச ।

ஶ்ரீவிசாரதீ³பக:

யதா² ப்ரமத்தா வநத³ந்திந: க்வசித்
ப்ரயத்யுபாயேந விநா ந நிக்³ரஹம் ।

ததை²வ யோகே³ந விநா ந வ்ரு’த்தயோ
நிரோத⁴நம் யாந்தி ததஸ்தமப்⁴யஸேத் ॥ 96॥

ஶிஷ்ய உவாச ।
கிம் லக்ஷணம் தஸ்ய வத³ந்தி யோகி³நோ

யோக³ஸ்ய சாங்கா³நி கியந்தி ஸந்தி வை ।
நிர்விக்⁴நமாயாதி கத²ம் ச ஸித்³த⁴தாம்

யோகீ³ந்த்³ர மே ப்³ரூஹி ஸமாஸத:ஸ்பு²டம் ॥ 97॥
கு³ருருவாச ।
ஸந்த்யஜ்ய ஸங்கல்பவிகல்பஜாலகம்

யத்ர ஸ்தி²திம் யாதி மநோऽதராத்மநி ।
யோக³ம் தமஷ்டாங்க³மவேஹி ஸ த்⁴ருவம்

வைராக்³யதோऽப்⁴யாஸப³லாச்ச ஸித்³த்⁴யதி ॥ 98॥
ஶிஷ்ய உவாச ।
கிம் பௌருஷேணாபி⁴மதம் ஸ்வகர்மணா

பூர்வார்ஜிதேநோத ஜநைரவாப்யதே ।
வஸ்த்வேதயோ: கிஞ்ச ப³லிஷ்ட²முச்யதே

ஸர்வார்த²வித்³ப்³ரூஹி யதே³வ நிஶ்சிதம் ॥ 99॥
கு³ருருவாச ।
நைகேந பும்ஸா தநய: க்வசித்³யதா²
நைவைகயா வாங்க³நயாபி ஜந்யதே ।

ஸம்யோக³மேவாத்ர ததை²வ காரணம்
வித்³தி⁴ த்வமாத்³யம் ச ப³லிஷ்ட²மேதயோ:॥ 100॥

ஶிஷ்ய உவாச ।
ஸர்வத்ரக³ம் வேத³வசோபி⁴ருச்யதே

ப்³ரஹ்மோபலாதௌ³ து கத²ம் ந லக்ஷ்யதே ।
அஸ்மச்ச²ரீரேஷு யதை²தத³ஞ்ஜஸா

ஸர்வஜ்ஞ மே ப்³ரூஹி விபோ³த⁴வ்ரு’த்³த⁴யே ॥ 101॥
கு³ருருவாச ।

ஶ்ரீவிசாரதீ³பக:

ஸாமாந்யத:ஸர்வக³தாபி பா⁴நுபா⁴
யத்³வத்³விஶேஷேண விபா⁴தி த³ர்பணே ।

ப்³ரஹ்மாபி ஸர்வத்ரக³தம் மதௌ ஸ்பு²டம்
தத்³வத்³விபா⁴தீத்யநுபூ⁴யதே பு³தை: ⁴ ॥ 102॥

ஶிஷ்ய உவாச ।
பரிவ்ரஜந்நேவ ஜநோ விமுச்யதே

க்³ரு’ஹேபி திஷ்ட²ந்கிமு வா த³யோத³தே⁴ ।
தயோஶ்ச கிம் தத்ர விமோக்ஷகாரணம்

வதை³ததா³ம்நாயவசோऽநுரோத⁴த:॥ 103॥
கு³ருருவாச ।
விஶேஷதோ ந்யஸ்தக்³ரு’ஹோ விமுச்யதே

க்வசித்³க்³ரு’ஹஸ்தோ²ऽபி ச பூர்வயத்நத: ।
ந சேஹ கஶ்சிந்நியமோऽஸ்தி பக்ஷிணோऽ-
ப⁴வந்ம்ரு’கா³ஶ்சாபி யதோ விவேகிந:॥ 104॥

கு³ருருவாச ।
ஶவோபமம் தே³ஹமிமம் விலோகய-
ந்நடேதி³மாம் யஸ்து த⁴ராம் க³தஸ்ப்ரு’ஹ: ।

அஸக்தசேதா:ஸமத³ர்ஶந:க்ஷமீ
ஶுசிர்த³யாலு:ஸ விமுச்யதே யதி:॥ 105॥

கு³ருருவாச ।
யதா²ப்திதுஷ்டோऽந்ரு’தராக³வர்ஜித:
ஸ்வத⁴ர்மநிஷ்டோ²ऽதிதி²பூஜக: ஶுசி: ।

ஜிதேந்த்³ரியோ வ்ரு’த்³த⁴ஜநாநுக:³க்ஷமீ
விசாரஶீலஶ்ச க்³ரு’ஹேபி முச்யதே ॥ 106॥

ஶிஷ்ய உவாச ।
ஶமம் க³தோ மேऽகி²லஸம்ஶயஜ்வரோ

ப⁴வந்முகா²ம்போ⁴ஜவசோம்ரு’தத்³ரவை: ।
வநேऽத²வா கிம் ஸத³நே விஹாரிணா

மயா கத²ம் ஸ்தே²யமிஹாது⁴நா கு³ரோ ॥ 107॥
கு³ருருவாச ।

vichAradIpakaH.pdf 17



ஶ்ரீவிசாரதீ³பக:

ஶரீரத: கர்ம ஸமாரசந் ப³ஹி-

ர்க³தாந்தராஸக்திரமித்ரமித்ரயோ: ।
ஸம:ஸதாம் ஸேதுமலங்க⁴யँஸ்தத-
ஸ்தபோவநே வா ஸத³நே ரமஸ்வ போ: ⁴ ॥ 108॥

கு³ருருவாச ।
மநோப்⁴ரமம் விஶ்வமித³ம் சராசரம்

விலோகயந்நாத்மரதிர்க³தைஷண: ।
விநிர்மமோ மாநமதா³தி³வர்ஜித-
ஸ்தபோவநே வா ஸத³நே ரமஸ்வ போ: ⁴ ॥ 109॥

கு³ருருவாச ।
அஹம் ஹரி:ஸர்வமித³ம் ச தந்மயம்

ததோऽந்யதா³ஸீந்ந ப⁴விஷ்யதி க்வசித் ।
இமம் த்³ரு’ட⁴ம் நிஶ்சயமந்தராஸ்தி²த-
ஸ்தபோவநே வா ஸத³நே ரமஸ்வ போ: ⁴ ॥ 110॥

தத:ஸமப்⁴யர்ச்ய கு³ரும் முஹுர்முஹு:
ப்ரணம்ய சைவாமுதி³தாஶயோऽக³மத் ।

ஸுகே²ப்ஸுரேகாந்தநிகேதநம் ததோ
ஜகா³ம ஸந்த்யக்ததநு: பரம் பத³ம் ॥ 111॥

இமம் முமுக்ஷு:ஸுமுமுக்ஷுமோக்ஷத³ம்
விசாரயேத்³யஸ்து விசாரதீ³பகம் ।

ஸமாஹித: ஸோऽஸ்தஸமஸ்தஸம்ஶய:
புநர்ப⁴வம் யாதி ந யாதி தத்பத³ம் ॥ 112॥

விசாரதீ³பக: ஸோऽயம் மநோவிஷ்ண்வாலயேऽர்பித: ।
ப்³ரஹ்மாநந்தா³பி⁴தா⁴நேந யதிநா ஹரிதுஷ்டயே ॥ 113॥
ஶ்ரீமத்பரமஹம்ஸஸ்வாமிப்³ரஹ்மாநந்த³விரசித:
ஶ்ரீவிசாரதீ³பக:ம் ஸம்பூர்ண: ।
ஹரி: ௐ ॥

